EPPD1023: Makroekonomi

Kuliah 2: Pengukuran Keluaran Negara

Pengenalan

Kepentingan Pengukuran Pendapatan Negara
Konsep Penting dalam Pendapatan Negara

Identiti dalam Perakaunan Pendapatan Negara

Kaedah Pengiraan Pendapatan Negara

Keluaran Sentiasa Sama Dengan Pendapatan dan Perbelanjaan
Pendapatan Negara, Pendapatan Persendirian dan Pendapatan Boleh Guna

KEPENTINGAN PENGUKURAN PENDAPATAN NEGARA
· Mengukur prestasi/pertumbuhan ekonomi
· Melalui konsep pertumbuhan ekonomi

· Memperbaiki masalah ekonomi
· Semasa meleset, kerajaan melaksanakan dasar monetari atau dasar fiskal mengembang (atau kedua-duanya sekali)

· Membuat penilaian keberkesanan dasar ekonomi kerajaan

· Ukuran pendapatan sebagai ukuran keberkesanan dasar

· Mengukur taraf hidup rakyat
· Melalui pendapatan perkapita

· KDNK/jumlah penduduk

· Mengenal pasti masalah ekonomi/pertumbuhan kebajikan masyarakat

· Membandingkan taraf hidup antara negara

· http://en.wikipedia.org/wiki/List_of_countries_by_GDP_(nominal)_per_capita
KONSEP PENTING DALAM PENDAPATAN NEGARA

· Keluaran Dalam Negeri Kasar (KDNK)
· Keluaran Dalam Negeri Kasar (KDNK) bermaksud nilai barang dan perkhidmatan yang dihasilkan oleh semua faktor di dalam sesebuah negara bagi tempoh satu tahun, tanpa mengambil kira sama ada faktor pengeluaran yang digunakan adalah milik warga negara tersebut atau penduduk negara asing.
· KDNK hanya meliputi barang akhir sahaja.
· Barang akhir merujuk kepada barang yang dibeli untuk penggunaan dan bukan untuk digunakan dalam proses pengeluaran barang lain yang akan dijual semula di pasaran. 
· Barang perantaraan, iaitu barang yang digunakan dalam proses pengeluaran barang lain, tidak diambil kira dalam pengiraan KDNK kerana nilainya akan dimasukkan dalam pengiraan nilai barang akhir kemudiannya.
· Nilai urusniaga yang tidak produktif tidak dimasukkan dalam pengiraan KDNK

· Keluaran Negara Kasar (KNK)
· Keluaran negara kasar mengukur nilai barang dan perkhidmatan akhir yang dihasilkan oleh faktor pengeluaran milik warganegara negara tersebut dalam tempoh satu tahun tanpa mengambil kira sama ada pengeluaran tersebut dilakukan di dalam negara ataupun di negara asing.

· Keluaran Negara Bersih (KNB)

· susut nilai - Kemerosotan nilai barang modal (eg mesin, kilang dlll).

· Keluaran Negara Kasar pada harga pasaran 
· Keluaran Negara Kasar pada harga pasaran mengukur nilai barang dan perkhidmatan akhir yang dihasilkan oleh faktor pengeluaran milik warganegara tersebut dalam tempoh masa satu tahun berdasarkan harga semasa.

· Keluaran Negara Kasar pada harga (kos) faktor

IDENTITI DALAM PERAKAUNAN PENDAPATAN NEGARA
[image: image7.png]Keluaran Negara Kasar = Pendapatan negara = Perbelanjaan negara




KAEDAH PENGIRAAN PENDAPATAN NEGARA

· Kaedah pendapatan
· Pengiraan pendapatan negara melalui kaedah pendapatan diperoleh dengan cara menjumlahkan pelbagai pendapatan yang diperoleh oleh faktor pengeluaran dalam ekonomi sebagai ganjaran menjalankan kegiatan mengeluarkan barang dan perkhidmatan dalam sesebuah negara untuk tempoh setahun.

Pengiraan Pendapatan Negara Mengikut Kaedah Pendapatan

· Kaedah keluaran
· Pengiraan pendapatan negara melalui kaedah keluaran dilakukan dengan mencampurkan nilai ditambah yang dihasilkan oleh pelbagai sektor ekonomi di dalam negara bagi tempoh satu tahun.

Pengiraaan Nilai Ditambah Dalam Proses Membuat Kerusi

· Penjumlahan nilai keluaran semua sektor ekonomi menghasilkan keluaran dalam negeri kasar pada kos faktor (KDNKkf).

Pengiraan Pendapatan Negara Malaysia Mengikut Kaedah Keluaran

· Kaedah perbelanjaan
· Pengiraan pendapatan negara melalui kaedah perbelanjaan diperoleh dengan menjumlahkan semua perbelanjaan ke atas barangan dan perkhidmatan akhir yang dihasilkan dalam ekonomi. Pengiraan ke atas barangan dan perkhidmatan akhir ini dapat mengelakkan masalah pengiraan dua kali.
· Empat komponen utama
· Perbelanjaan isi rumah/perbelanjaan swasta (C)
· Komponen ini meliputi perbelanjaan oleh semua isi rumah dalam ekonomi untuk membeli barang dan perkhidmatan yang diperlukan. Perbelanjaan isi rumah ini termasuk perbelanjaan ke atas makanan, pakaian, barang tahan lama (radio, televisyen dan sebagainya) dan perbelanjaan untuk perkhidmatan pendidikan dan kesihatan. 
· Perbelanjaan Kerajaan/Penggunaan awam (G)
· Perbelanjaan yang dilakukan oleh kerajaan untuk membeli kertas, alatulis dan keperluan pejabat bagi menjalankan pentadbiran kerajaan, membayar perkhidmatan kakitangan kerajaan dan perkhidmatan doktor, polis dan tentera merupakan perbelanjaan untuk mewujudkan perkhidmatan kepada orang ramai. 
· Perbelanjaan pelaburan (I)
· Perbelanjaan ini merupakan pelaburan yang dilakukan oleh pihak swasta dan kerajaan ke atas barang modal yang digunakan oleh pengusaha untuk mengembangkan ekonomi bagi menyediakan kemudahan infrastruktur dan meningkatkan pengeluaran barangan dan perkhidmatan dalam ekonomi supaya dapat memenuhi keperluan pengguna.
· Eksport bersih (EM)
· Eksport bersih merupakan nilai eksport (EX) selepas ditolak dengan nilai import (IM).

KELUARAN SENTIASA SAMA DENGAN PENDAPATAN DAN PERBELANJAAN

PENDAPATAN NEGARA, PENDAPATAN PERSENDIRIAN DAN PENDAPATAN BOLEH GUNA

· Pendapatan persendirian

· Pendapatan persendirian merupakan semua pendapatan yang diterima oleh individu dalam ekonomi, sama ada daripada kegiatan pengeluaran barang dan perkhidmatan yang dilakukan dalam tempoh setahun dan juga daripada urusniaga tak produktif
· Pengukuran pendapatan persendirian selepas pelarasan adalah pendapatan negara dengan tidak mencampurkan caruman dan bayaran yang perlu dibuat oleh individu yang menerima pendapatan tersebut tetapi mencampurkan bayaran pindahan dan faedah yang diterima.

· Pendapatan boleh guna

· Pendapatan boleh guna diperoleh apabila pendapatan persendirian ditolak dengan bayaran cukai pendapatan.

Masalah Pengiraan Dua Kali Dan Konsep Nilai Ditambah

· Pengiraan pendapatan negara yang menggunakan kaedah keluaran adakalanya menimbulkan kesilapan pengiraan. Justeru itu, kerap kali kaedah yang mengambil pendekatan nilai ditambah digunakan. Jelasnya konsep nilai ditambah digunakan dalam pengiraan pendapatan negara adalah untuk mengelak masalah pengiraan dua kali. Urusniaga yang direkodkan untuk menghitung pendapatan negara mengikut konsep nilai ditambah hanya meliputi nilai urusniaga kegiatan akhir pelbagai sektor ekonomi yang produktif.
· Daripada segi praktikal, wujud kesukaran untuk menentukan sama ada sesuatu barang itu merupakan barang perantaraan atau barang akhir. Kerumitan tersebut akan menyebabkan wujud masalah pengiraan dua kali. Jika nilai barang perantaraan dan barang akhir dicampurkan bersama, nilai keluaran negara yang diperoleh akan melebihi nilai keluaran negara sebenar. 

